
Bakkafrost er ein fyritøka, sum er vaksin 
nógv seinnu árini og hevur tørv á einum 
starvsfólkaleiðara at orða, skipa og leiða ta 
yvirskipaðu starvsfólkastrategiina hjá samtak­
inum. Vit eru í dag umleið 550 starvsfólk í 
Bakkafrost samtakinum kring Føroyar við 
ymiskum førleikum og royndum. Saman við 
leiðarunum í samtakinum fert tú at standa á 
odda fyri at tryggja, at starvsfólkaviðurskift­
ini í fyritøkuni stuðla undir, at Bakkafrost 
kann náa málunum í strategiini hjá Bakka­
frost samtakinum.

Starvslýsing
Sum starvsfólkaleiðari hevur tú m.a. hesar 
uppgávur:
· At leiða eina starvsfólkadeild við 4 starvs­
fólkum 

· At luttaka í og standa fyri at orða eina HR 
strategi og menna HR deildina

· At standa fyri at skipa mannagongdir á 
starvsfólkaøkinum, herundir ábyrgd av 
HR­ og lønarskipan 

· At vegleiða leiðarar og starvsfólk í starvs­
fólkaviðurskiftum

· At menna leiðsluførleikarnar hjá leiðarun­
um í samtakinum

· At menna starvsfólkamentanina í samtak­
inum

· At rapportera viðurskiftir til leiðslu og 
nevnd viðv. starvsfólkaviðurskiftum 

· Sáttmálar við starvsfólk
· At skipa fyri og eftirmeta starvsfólkatiltøk

Tín vangamynd
Í starvi tínum er umráðandi, at tú ert fleksibul, 
hevur jaligan hugburð til uppgávurnar og 
hevur persónligt ”drive”. Tú ert ógvuliga 
skipað/ur, tekur við ábyrgd og heldur avtalur 
og tíðarfreistir.

Tín útbúgving er ikki avgerandi, men so mugu 
royndirnar viga upp ímóti hesum. Tað er 
umráðandi, at tú hevur royndir innan starvs­
fólkaøkið á eini størri fyritøku, og best er, um 
tað er frá størri fyritøku í útlandinum. 

Tú arbeiðir sjálvstøðugt og hevur góð sam­
starvsevnir. Tú hevur góð evni at samskifta, 
ert opin og vilt veita eina góða tænastu. 

Vit bjóða
Vit bjóða eitt spennandi starv, har tú fært 
møguleikan til at menna eina starvsfólka­
deild í eini skjótt vaksandi fyritøku, og tú 
fært sjálvstøðuga ábyrgd. 

Løn og setanartreytir
Løn og setanartreytir eru í samráð við 
leiðsluna.

Meira at vita?
Vilt tú hava meira at vita um starvið, ert 
tú vælkomin at seta teg í samband við 
Regin Jacobsen, stjóra (tel 23 50 01, 
reja@bakkafrost.com) ella Teit Samuelsen, 
CFO (tel 23 51 11, tesa@bakkafrost.com).

Umsókn
Umsóknir skulu sendast til reja@bakkafrost.
com og tesa@bakkafrost.com. 

Umsóknarfreistin er 1. november 2011.

Allar umsóknir verða viðgjørdar í trúnaði.

STARVSFóLkALeiðARi TiL BakkafroST

Bakkafrost er størsta alifyritøka í Føroyum. Bakkafrost hevur ræði á allari virðisketuni frá smolti og alifóðri til liðugt gjørdar 
laksavørur og sølu. Bakkafrost framleiðir mjøl, lýsi og alifóður í Fuglafirði. Felagið hevur alivirksemi á 6 smoltstøðum og 19 
aliøkjum á 18 ymsum firðum í Føroyum. Harafturat hevur felagið kryvjivirki í klaksvík, kollafirði, á Strondum og í Vági umframt 
framleiðslu av lidnum vørum á Glyvrum. Høvuðsskrivstova felagsins er á Glyvrum. Hjá felagnum arbeiða sløk 550 starvsfólk. 
Bakkafrost framleiðir á leið 3% av heimsins laksaframleiðslu. Bakkafrost leggur dent á lívfrøðiliga trygd, dugnalig starvsfólk, 
lágkostnaðaframleiðslu, virðisøking og vakstrarmøguleikar. Bakkafrost er skrásett á virðisbrævamarknaðinum í Oslo.

STARVSFóLk

Hevur tú royndir frá størri fyritøku í Føroyum ella uttanlands?

Men vit vita, at tað eru nógv 
børn og vaksin við, sum hava 
lesifakligar trupulleikar. 

Tað góða er, at við røttu 
førleikunum ber til at vinna 
á trupulleikunum.

Júst tí havi eg sum lands­
stýriskvinna í mentamálum 
sett í verk eftirútbúgvingar 
innan lesing, skriving og 
orðblindni fyri fólkaskúla­
lærarum. 

Eisini er skipað fyri orð­
blindalæraraútbúgving 

fyri lærarum í frítíðar­
undirvísingini og fyri 
lærarum í vinnu – og mið­
námsskúlunum, og í ár og 
næsta ár verður skipað 
fyri eftirútbúgving fyri 
allar fólkaskúlalærarar 
innan fakliga lesing og 
kunningartøkni. 

30 serlærarar 
útbúnir næsta ár
Næsta ár verða 30 lærarar 
lidnir við eina 3-ára útbúgv­
ing sum serlærarar. Og 
serligur dentur er lagdur á 
førleikan at viðgera lesi- og 
skrivitrupulleikar og orð­
blindni. Fólkaskúlin verður 
tí fakliga væl fyri at hjálpa 
orðblindum næmingum. 

Lesivegleiðarar
Í 2010 vóru 30 lesivegleiðarar 
útbúnir, sum starvast á skúlu­
num kring landið, og í ár eru 
tímar settir av, so at lesiveg­
leiðararnir kunnu fara til 
verka.

Serlig átøk í 
fólkaskúlanum
Tímajáttanin í føroyskum 
í byrjanarundirvísingini er 
munandi økt seinnu árini,  
tvílæraraskipan er sett í verk 
í fyrsta og øðrum flokki, og 
skipað er fyri  útgávurøð 
av lætt lisnum bókum og 
arbeiðstilfari.

Áhugafelagið Lesi- 
og skriviveik 
hevur í fleiri ár veitt orð­
blindum ráðgeving og undir­
vísing, og fær felagið árliga 
játtan á fíggjarlógini til 
virksemi sítt.

Hetta bara fyri at nevna 
nøkur átøk, sum hava til 
endamáls at tryggja, at 
øll børn læra at lesa og at 
skriva so skjótt og so væl 
sum til ber, og at skúlarnir 
hava bæði tilfar og tímar at 
fremja eina mennandi lesi- 
og skriviundirvísing.

At  læra at lesa og skriva 
er ein mannarættur, men tað 
kemur ikki av sær sjálvum. 

Tað skal raðfestast!

At læra at lesa og at 
skriva er ein manna­
rættur - sjálvandi

Helena Dam 
á Neystabø
Javnaðarflokkurin 

